
И З В Е Ш Т А Ј 

за работењето на Управниот одбор на 

КАПИТАЛ БАНКА АД Скопје во 2014 година
1. Промени во Управниот одбор во текот на 2014   
Во 2013 година, Управниот одбор на КАПИТАЛ БАНКА АД  Скопје ги извршуваше своите функции во согласност со законите, Статутот на Банката, Кодексот за корпоративно управување и интерните акти.

Во текот на 2013 година,  во Управниот одбор на Банката  се извршија неколку промени.

Со состојба 01.01.2014 година, членови на Управниот одбор се: 

1. Г-дин Игор Стојнев – Претседател 

2. Г-дин Бранко Станоески - Член

Со одлука за  именување на Управниот одбор на Банката се определува Претседател на Управен одбор и Член  на Управен одбор, што е утврдено со последната измена на Статутот на Банката од 28.12.2012 година.

Поради истек на мандатот на Претседателот на  Управниот одбор Г-дин Игор Стојнев, со Решение од ЦРМ од 24.09.2014 година, направено е негово бришење во Решението на Банката, а со истото Решение, Г-ѓа Росица Милкова Лисичкова - член на Надзорниот одбор на Банката, е запишана како Вршител на должност  Член на  Управниот одбор.  
Банката започна постапка пред НБРМ за повторно именување на Г-дин Игор Стојнев за Претседател на  Управниот одбор. Согласноста од Гувернерот на НБРМ се доби на 09.03.2015 година. 
Исто така, поради истек на мандатот на Членот на  Управниот одбор Г-дин Бранко Станоески, Банката водеше постапка пред НБРМ за негово повторно именување за Член на  Управниот одбор.

Со Решение од НБРМ број 39830 од 26.12.2014 година,  Г-дин Бранко Станоески доби претходна согласност за именување на член на Управниот одбор на Банката.

Со состојба 31-ви декември 2014 година, членови на Управниот одбор се: 

1. Г-дин Бранко Станоески – Член

2. Г-ѓа Росица Милкова Лисичкова  - Вршител на должност Член на УО
2. Начин на извршување на функцијата   

Управниот одбор ги донесува следниве одлуки:

1. Одлуки поврзани со организацијата и работењето на Банката

2. Одлуки поврзани со воведување на нови производи

3. Одлуки за започнување или прекин на работен однос 

4. Одлуки кои се проследуваат до Надзорен одбор

5. Одлуки за награди и казни

6. Усвојување на правилници, процедури и политики

7. Разгледување и усвојување на извештаи од работењето

8. Одлуки  со кои се менуваат Тарифникот и каматната политика на Банката
9. Останати Одлуки од редовното работење на Банката

Управниот одбор на Банката може да донесува одлуки доколку на седницата присуствуваат двата члена. Одлуките се донесуваат со консензус.

Одговорности  на Управниот одбор се: 

1. обезбедување услови за работење на Банката во согласност со прописите,

2. исполнување на стратегии, бизнис планови, буџет и сл.
3. управување и следење со ризиците на кои е изложена Банката во работењето,

4. постигнување и одржување на адекватно ниво на сопствени средства,

5. функционирање на системот на внатрешна контрола во сите области на работењето на Банката,

6. непречено работење на Службата за внатрешна ревизија,

7. непречено работење на лицето, односно Службата за контрола на усогласеноста на работењето на Банката со прописите,

8. водењето на трговските  и други книги и деловната документација на Банката, изработка на финансиски и други извештаи во согласност со прописите за сметководство и сметководствените стандарди,

9. навремено и точно финансиско известување,

10. редовност и точност на извештаите што се доставуваат до НБРМ во согласност со закон и прописите донесени врз основа на закон,

11. спроведување на мерките изречени од страна на Гувернерот спрема Банката

Банката е управувана и претставувана од Управниот  одбор.

Управниот одбор на Банката се состои од  2 членови именувани од страна на Надзорниот одбор.

Со Деловник за работа на Управниот  одбор се врши поделба на надлежностите меѓу членовите на Управниот одбор на банката по одделни сегменти на работењето на Банката и тоа:

· Под директна надлежност на двајцата членови на Управниот одбор се :

· Лице  одговорно за сигурноста  на информативниот систем на Банката, 
· Лице  одговорно за контрола на усогласеноста на работењето на банката со прописите,
· Оддел за спречување на перење пари и финансирање на тероризам 

· Организациона единица за информатичка технологија
· Организациона единица за сметководство и известување

· Организациона единица за правни работи

· Организациона единица за човечки ресурси и администрација

· Секретаријат на Банката

· Претседателот на Управниот одбор е надлежен за организациона единица поврзана си бизнис и физички лица (бек офис на физички лица, картично, експозитури и маркетинг), организациона единица  за корпоративни клиенти (анализа и бек офис со правни лица)

· Членот  на Управниот одбор  е надлежен за организационата единица поврзани со оперативни работи ( средства и ликвидност и тргување, платен промет во земјата, платен промет во странство, бек офис), организациона единица за управување со ризиците (нефункционални побарувања и менаџирање на превземени имоти)

Ниту еден член на Управниот одбор не пријави никаков судир на интереси во 2014.   
Во  2014 година, Управниот одбор  одржа  62  седници,  на кои беа разгледани повеќе точки  и одобрени писмени и усни извештаи за значајни деловни прашања и состојбата и напредокот на работењето на Банката.
Управниот одбор доставуваше Извештај до Надзорниот одбор за суштествени прашања за раководењето, напредокот и состојбата на работењето на Банката. Деловните прашања кои се доставуваа за одобрување до Надзорниот одбор, претходно  се разгледуваа и дискутираа со Управниот одбор.
Помеѓу седниците, Управниот одбор беше редовно известуван за најважните настани, прашања и движења кои се однесуваат на работењето на Банката и други релевантни информации за земјата и економијата. 
3. Главни разгледувани прашања  
Со цел да се следи работењето на Банката и да се оцени нивото на извршување на работата, на седниците на Управниот одбор на Банката беа разгледани  материјали  кои содржеа целокупни тековни финансиски податоци и показатели за работењето на Банката.
Главните прашања кои се разгледуваа од страна на Управниот одбор во текот на 2014 година беа следните: 
· Финансиски извештаи на Банката за 2014 година,
· Деловен план и Развојна политика на Банката,
· Буџет на Банката за  2014 година,
· Управување со ликвидност, актива и пасива, 
· Промена на каматна политика на Банката,
· Промотивни кампањи  на Банката, 
· Одобрување на Банката со субординирани заеми, 
· Отварање на нови простории  - шалтери на Банката,
· Извештаи на супервизорските органи и надворешните ревизори, 
· Извештаи на Одборот за управување со ризици, Одборот за ревизија, Службата за контрола на работењето на банката со прописите, Службата за  внатрешна ревизија,
· Одобрување на најважните процедури и политики на Банкта,
· Материлаји кои треба да се презентираат и/или предложат за усвојување на Надзорниот одбор на Банката, 
4.  Усогласеност со измените на законските прописи 
Управниот  одбор  беше известуван за најважните промени во законодавството кои се однесуваат на банкарското работење, како што се промените во локалното законодавство , како и измените на регулативата во врска со спречување на перење пари и последователните измени на интерните акти на Банката.
Во текот на 2014 година, Управниот  одбор усвои  соодветни политики,  процедури и други акти  предвидени со Законот за банки и важечките подзаконски акти, како што се:
	ЈАНУАРИ

	Годишен план за активностите на Службата за внатрешна ревизија

	Правилник  за политиката на утврдување на каматните стапки и висината на каматни 
стапки во Капитал Банка АД Скопје

	Правилник за политиката на утврдување на надоместоци за услуги и висина на 
тарифните ставки во Капитал Банка АД Скопје

	ФЕВРУАРИ

	Деловодник за работа на Надзорен одбор

	Методологија  за мерење/оценка на материјалните ризици и утврдување на 
интерниот капитал за покривање на секој поединечен материјален ризик
 на кој е изложена Капитал  Банка АД Скопје

	Процедура за процесот на утврдување на интерниот капитал на Капитал Банка АД Скопје

	МАРТ

	Процедура за управување и продажба на средства, сопственост на Банката
 превземени врз основа на ненаплатени побарувања

	Кредитна политика на Капитал Банка АД Скопје

	АПРИЛ - НЕМА

	MAJ

	Политика за управување со ризик од концентрација

	ЈУНИ

	Политика за за спречување на измами од страна на вработените и клиентите 
на Капитал Банка АД Скопје за потребите на Money Gram

	ЈУЛИ - НЕМА

	АВГУСТ

	Правилник  за политиката на утврдување на каматните стапки и висината на каматни 
стапки во Капитал Банка АД Скопје

	Правилник за политиката на утврдување на надоместоци за услуги и висина 
на тарифните ставки во Капитал Банка АД Скопје

	СЕПТЕМВРИ

	Политика за управување со ликвидносниот ризик на Капитал Банка АД Скопје

	План за управување со ликвидносниот ризик во вонредни услови на Капитал Банка АД Скопје 

	

	

	НОЕМВРИ

	Правилник за политиката на утврдување на каматните стапки и висината на каматни 
стапки во Капитал Банка АД Скопје 

	Програмата за спречување на перење пари и други приноси од казниво дело и 
финансирање на тероризам

	ДЕКЕМВРИ

	Процедурата за управување и продажба на средства – сопственост на Банката 
превземени врз основа на ненаплатени побарувања


Во текот на 2014, Управниот одбор  своето работење го насочи  и кон :
· Создавање на подинамична Банка

· Намалување на нефункционалното портфолио

· Активирање на преземените сртедства врз основа на ненаплатени побарувања

· Зголемување на депозитната база 

· Зголемување на клиентската  база 

5. Соработка со останатите органи/одбори на Банката (Надзорен одбор,  Служба за внатрешна ревизија, Служба за контрола на усогласеноста на работењето на банката со прописите,  Одбор за управување со ризици и Одбор за ревизија)
Со цел да се следи работењето и да се оцени извршувањето на работата на Банката, Управниот одбор редовно ги разгледуваше Извештаите за работењето  на Банката од страна на соодветните организациони единици  и Одбори ,  кои содржат целокупни тековни финансиски податоци и показатели за работењето на Банката и се во согласност со законите и важечките прописи.
Извештаите  беа редовно доставувани  и до Надзорниот одбор.
Активностите извршени од страна на Службата за внатрешна ревизија и Службата за контрола на усогласеноста на работењето на банката со прописите,   и месечните и кварталните прегледи на нивните Извештаи ги содржеа најважните наоди, спроведените корективни мерки, како и план за спроведување на корективни мерки  кои треба да се преземат. 
6. Сопствена оценка на работењето на Управниот одбор од аспект на поединечни членови и групно 
Со цел да ја проценат својата ефикасност и ефективност, да ги идентификуваат потенцијалните пропусти и да се осигурат дека извршената активност е во согласност со пропишаните законски и интерни прописи, се направи oценка во врска со активностите на членовите на Управниот одбор во текот на 2014 година,  од аспект на поединечни членови и групно.  
Добиените сознанија покажаа дека Управниот одбор ги извршувал своите должности ефикасно во согласност со Законот за банки.

Секој од членовите соодветно придонел за успешните перформанси на должностите на Управниот одбор во согласност со сопственото знаење и искуство. 
Членовите заклучија дека фактот што секој од нив има практично и/или теоретско банкарско и финансиско знаење и меѓународно искуство е од огромно значење и донесе соодветна стручност во работењето на Управниот одбор.  
Претседателот на Управниот одбор,  Г-дин Игор Стојнев,  има дадено исклучително голем придонес во севкупното работење на Управниот одбор со своето соодветно познавање и практично искуство  и знаење од областа на банкарството, особено при  разгледување на прашањата од областа на ризиците во работењето на Банката и нивното управување, системите на внатрешна контрола, финансиските извештаи на Банката, тековните банкарски производи како и воведувањето на нови производи и услуги, раководењето со клиентската  и депозитната база на Банката (физички и правни лица).

Членот на Одборот, Г-дин Бранко Станоески, со своето соодветно познавање и долгогодишно работно  и практично искуство и знаење од областа на банкарството,  во текот на 2014 година, неговиот придонес во Банката  имаше големо значење во  исполнувањето на обврските на Управниот Одбор.
Во периодот од  24.09.2014  до 12.03.2015 односно до именување на Претседател  на Управен одбор, согласно член 92 став 5 од Законот за банките,  Г-ѓа Росица Милкова Лисичкова ја извршуваше функцијата Вршител на должност Член на Управниот одбор на Банката.
Членовте на Управниот одбор,  присуствуваа на одржаните седници на Управниот  одбор во текот на 2014 година. 
7. Благодарност  
Управниот одбор ја користи оваа прилика да им изрази благодарност на членовите на Надзорниот одбор, членовите на сите Одбори , Служби Сектори и  Одделенија,  како и на сите вработени во Банката за нивниот придонес во 2014 година. 
УПРАВЕН  ОДБОР   
� EMBED PBrush  ���

